
«Տեղեկատվական և հեռահաղորդակցության ցանցերում հեղինակային իրավունքի և հարակից իրավունքների պահպանության ու պաշտպանության մասով 
ԱՊՀ մասնակից պետությունների համագործակցության մասին» համաձայնագրի կնքման նպատակահարմարության վերաբերյալ

	«Տեղեկատվական և հեռահաղորդակցության ցանցերում հեղինակային իրավունքի և հարակից իրավունքների պահպանության ու պաշտպանության մասով ԱՊՀ մասնակից պետությունների համագործակցության մասին համաձայնագիրը (այսուհետ՝ Համաձայնագիր) կարգավորում է տեղեկատվական և հեռահաղորդակցության ցանցերում, այդ թվում՝ համացանցում, հեղինակային իրավունքի և հարակից իրավունքների խախտումների կանխարգելման մեխանիզմների ստեղծման ուղղությամբ ԱՊՀ մասնակից պետությունների միջև համագործակցությունը: 
	Համաձայնագրի կնքումը կնպաստի տեղեկատվական հեռահաղորդակցական տեխնոլոգիաների զարգացման պայմաններում հեղինակային իրավունքի և հարակից իրավունքների պահպանության համակարգի կատարելագործմանը: 
Համաձայնագրի կնքումը նպատակ ունի ապահովելու է տեղեկատվական և հեռահաղորդակցության ցանցերում, այդ թվում՝ համացանցում, հեղինակային իրավունքի և հարակից իրավունքների խախտմանը հակազդելու մեխանիզմների ստեղծմանն ուղղված միջոցների մշակումը ու իրագործումը: 
Այն սահմանում է համագործակցություն հետևյալ ուղղություններով՝
1. մտավոր սեփականության ոլորտում սույն համաձայնագրի մասնակից պետությունների օրենսդրության կատարելագործում՝ է տեղեկատվական և հեռահաղորդակցության ցանցերում, այդ թվում՝ համացանցում, հեղինակային իրավունքի և հարակից իրավունքների պահպանությանն ու պաշտպանությանն առնչվող մասով,
2. տեղեկատվական և հեռահաղորդակցության ցանցերում, այդ թվում՝ համացանցում՝ հեղինակային իրավունքի և հարակից իրավունքների օբյեկտների ապօրինի օգտագործման կանխարգելմանն ուղղված միջոցառումների մշակում,
3. Համաձայնագրի կողմերի լիազորված (իրավասու) մարմինների համագործակցության խորացում իրավատերերի հետ,
4. Համաձայնագրի կողմերի լիազորված (իրավասու) մարմինների միջև տեղեկատվության փոխանակում տեղեկատվական և հեռահաղորդակցության ցանցերում, այդ թվում՝ համացանցում, հեղինակային իրավունքի և հարակից իրավունքների օբյեկտների ապօրինի օգտագործմանը հակազդելու համար,
5. ոլորտին վերաբերող ուսումնական, մեթոդական և մասնագիտական գրականության փոխանակման ապահովում,
6. սեմինարների, գիտագործնական համաժողովների, ֆորումների, ինչպես նաև գիտական հետազոտությունների անցկացում:
Համաձայնագրի կնքումը հնարավորություն կտա միավորել Համաձայնագրի կողմերի ներուժը տեղեկատվական և հեռահաղորդակցության ցանցերում, այդ թվում՝ համացանցում, հեղինակային իրավունքի և հարակից իրավունքների պաշտպանության ուղղությամբ՝ սահմանելով խնդիրների լուծման համաձայնեցված և փոխադարձաբար ընդունելի մոտեցումներ: 
Ելնելով վերոգրյալից և հաշվի առնելով տեղեկատվական և հեռահաղորդակցության ցանցերում, այդ թվում՝ համացանցում, հեղինակային իրավունքի և հարակից իրավունքների օբյեկտների օգտագործման հետ կապված խնդիրների ոչ բավարար կարգավորումը՝ ՀՀ էկոնոմիկայի նախարարությունը նպատակահարմար է գտնում Համաձայնագրի կնքումը  Հայաստանի Հանրապետության կողմից: 

